
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Kirish. Taʼlim muassasalarida bulling holatlari profilaktikasini tashkillashtirish va 

mavjud amaliyotni yanada takomillashtirish uchun bugungi kunda qator chora-tadbirlarni 

amalga oshirish talab etiladi. Oʻtkazilgan soʻrov hamda xorijiy tajribalarga tayanilgan holda, 

aytib oʻtish lozimki, birinchi navbatda, maktab oʻquvchilari oʻrtasidagi va ularga nisbatan katta 

yoshlilar tomonidan amalga oshirilayotgan har qanday koʻrinishdagi zoʻravonliklar beeʼtibor 

qoldirilmasligi kerak. Agar maktabda bulling holati zoʻravonlik sifatida qabul qilinsa va bu 

borada butun jamoa tomonidan bir xilda tushuniladigan umumiy tushuncha va kelishuvga 

erishilgan boʻlsa, unda hatto bevosita ishtirokchi boʻlmaganlarning ham bezorilik holatlariga 

nisbatan sezgirligi oshadi, ular oʻzlarida ushbu holatda mos javob berish qobiliyatini 

rivojlantiradilar. 

Ikkinchidan, bulling holatlarida barcha ishtirokchilar va guvohlar faol qarshilik 

koʻrsatishlari hamda oʻzlarining qarshi pozitsiyalarini ochiq namoyon qila olishlari kerak. Agar 

oʻqituvchi bezorilik holatidan xabardor boʻlsa yoki bunday holatga guvoh boʻlsa, u aniq va 

ravshan pozitsiyani egallashi shart. Oʻqituvchi, hech boʻlmaganda, “kuzatuvchilar”ni va iloji 

boʻlsa, “agressor”ning oʻzini zoʻravonlikka nisbatan pozitsiyasini oʻzgartirishga harakat qilishi, 

shuningdek, bu vaziyat jabrlanuvchi uchun qanday psixologik oqibatlarga olib kelishi 

mumkinligini tushuntirishi lozim [1]. 

Keyingi muhim vazifa: bullingda “tajovuzkor” sifatida ishtirok etgan tomon bilan alohida 

suhbat oʻtkazilishi lozim. Suhbatda maktab bezorilikka toqat qilmasligini aniq koʻrsatib berish 

kerak. Bu boshqalarga tarbiyaviy taʼsir koʻrsatishi uchun ham amalga oshirilishi shart. Shuni 

esda tutish kerakki, agressorlar bilan ishlashda tanqid qilish, shuningdek, xatti-harakatlarini 

toʻgʻrilashlariga ruxsat berilishi lozim, faqat shaxsiyatiga tegmagan holda. Tajovuzkorning 

xatti-harakati albatta salbiy qabul qilinishi maktab nizomlarida aks etishi, tarbiya muhitining 

barcha ishtirokchilari – pedagoglar jamoasi, ota-onalar va oʻquvchi-yoshlar, maktab 

maʼmuriyati oʻrtasida bu kabi masalalarda yagona kelishuv boʻlishi lozim.  

Adabiyotlar tahlili va metodologiya. Shuni yodda tutish kerakki, bunday bolalar va 

oʻsmirlarning intilishini zoʻravonlikdan boshqa tomonga yoʻnaltirish lozim. Agar zoʻravon 

taʼlim muassasasida oʻzlari uchun yetarlicha mazmun hamda biron bir qiymatga ega boʻlgan 

mashgʻulot topa olsalar, zoʻravonlik qilishga qiziqishni yoʻqotadilar, unda oʻzlarining bor 

imkoniyatlarini boshqa yoʻnalishda koʻrsatishga qodir boʻladi, shu orqali gʻoliblik tuygʻusini his 

qilishlari mumkin. 

Sanksiyalar bolaga qanday erkin tanlovlar boʻlishi mumkinligini bilishning ajoyib usuli 

hisoblanadi. Agar kattalar bunday cheklovlarga dosh bera olsa, bu oʻsmirni oʻz harakatlari 

uchun masʼuliyatni oʻz zimmasiga olishga oʻrgatadi. Shuni yodda tutish kerakki, bolalar va 

kattalar oʻrtasidagi normal munosabatlar uchun javobgarlik faqat katta avlod vakillariga 

tegishli. Shuningdek, bolaning maktabda va uyda hayotini tartibga solish uchun turli 

qoidalardan foydalanish tavsiya etiladi, ayni paytda, bunday meʼyoriy qoidalar bir-biriga zid 

boʻlmasligi kerak. 

Navbatdagi muhim vazifa “jabrlanuvchi” bilan suhbat boʻlib, jabrlangan oʻquvchini 

himoya qilish va zoʻravonlik haqidagi maʼlumotni yashirishni toʻxtatish juda muhimdir. Bulling 

qurboni boʻlgan bola bilan maxfiy tarzda suhbat olib borilishi, uni tushunishga harakat qilinishi 

juda muhimdir. Bunda u kattalarning va atrofdagilarning qoʻllab-quvvatlashini his qilishi, salbiy 

his-tuygʻular (qoʻrquv, xafagarchilik, aybdorlik hissi)ni bartaraf etishga erishish lozim [2]. 

Sinfdoshlar va boshqa tengdoshlarning, umuman, maktab jamoasining voqeadan 

xabardorligi ham muhim ahamiyatga ega. Shu boisdan, bulling amalga oshirilgan sinfdagi 

bolalar bilan zoʻravonlikni alohida muhokama qilish lozim. Bunday suhbat vaziyatni hamma 

uchun ravshan qiladi, nizolar va kelishmovchiliklarni hal qilishga yordam beradi, birgalikda 

bullingga qarshi mavjud qoidalar koʻrib chiqiladi yoki yangilari ishlab chiqiladi. Shu bilan birga, 

oʻzini ijobiy tutgan oʻquvchilarga suhbat va muhokamada faol ishtirok etishlariga imkon berib, 

ularning ijobiy tajribalari boshqa tengdoshlari oʻrtasida kengroq ommalashtirilishi lozim. 

Shuningdek, bu holat pedagogik jamoa oʻrtasida ham muhokama qilinib, tahlil qilinishi lozim. 

Jamoa bulling holatlaridan xabardor boʻlishlari va vaziyatni nazorat qilishlari kerak. 

Bulling holatlarining oldini olishda pedagoglar jamoasi muhim oʻrin tutadilar. Zero, 

professional bilimlarga va tarbiyalash mahoratiga ega mutaxassislar sifatida aynan pedagoglar 

jamoasi maktablardagi zoʻravonlik holatlarini kamaytirishga va oldini olishga qodirdirlar. 

Birinchidan, pedagoglar bunday muammo mavjudligini tan olishlari kerak va bu 

koʻringanidan koʻra jiddiyroq qadam hisoblanadi. Garchi biz jabrlanuvchining manfaatlarini 

hurmat qilish haqida gapiradigan boʻlsak-da, amalda biz koʻpincha zoʻravonning foydasiga 

harakat qilamiz. Misol uchun, oʻquvchilar koʻpincha tajovuzkorga havas qiladilar, baʼzi 

oʻqituvchilar esa, oʻzlarini himoya qila olmaydigan bolalarni hurmat qilmaydilar. Baʼzida 

oʻqituvchilar bolalarga oʻz muammolarini mustaqil ravishda hal qilish imkoniyatini berish 

yaxshiroq, deb oʻylashadi yoki ular ogʻzaki bullingni zararsiz va eʼtibor berishga arzimaydi, deb 

hisoblashadi. Baʼzi rahbarlar ota-ona kabi faol harakat talab qiladigan boshqa odamlarga duch 

kelmaguncha, ushbu mavzuni muhokama qilishni istamaydilar. Zoʻravonlik bunga ruxsat 

beruvchi muhit, shuningdek, yetarlicha nazorat yoʻqligi va yetarlicha javob berilmayotganligi 

sababli davom etadi [3]. 

Pedagoglar bulling holatida xotirjamlikni saqlashlari, muammoga jiddiy yondashishlari, 

tez va ehtiyotkorlik bilan harakat qilishlari, zarurat tugʻilganda, huquqbuzarni jazolash va 

jazoning sababini tushuntirishlari, zoʻravonga uning xatti-harakatini maʼqullanmasligini 

tushunishga majburlashlari, zoʻravonga jabrlanuvchining yondashuvini tushunishiga harakat 

qilishlari, jabrlanuvchini qoʻllab-quvvatlash, uning koʻnglini koʻtarish, uning oʻzini zaif yoki 

ahmoq his qilishiga yoʻl qoʻymasliklari, aniq yordam taklif qilishlari lozim. 

Bullingning, ayniqsa, oʻsmirlar oʻrtasida keng tarqalgan koʻrinishlaridan biri – yakkalab 

qoʻyish boʻlib, bu ogʻir oqibatlarni keltirib chiqarishi mumkin boʻlgan ruhiy zoʻravonlikdir, 

qoʻshimchasiga bu jamoaviy tarzda sodir etiladi va befarq munosabatda boʻlgan yoki ikkilangan 

oʻquvchilarni ham, bullingga faol jalb qilinishiga sabab boʻladi.  

Muhokama va natijalar. “Yakkalab qoʻyilganlar” bilan ishlashda oʻqituvchilar, birinchi 

navbatda, sinfdoshlarning muvaffaqiyatsizliklarini masxara qilinish holatlari aniqlanishi 

bilanoq toʻxtatishga harakat qilishlari kerak. Tengdosh oʻrtogʻining muvaffaqiyatsizligi oʻyin-

kulgi yoki xursandchilik uchun sabab boʻlishi mumkin emasligini tushuntirib, bu vaziyatga oʻz 

munosabatini bildirishlari lozim. Biz hammamiz oʻrganamiz va hamma xato qilish huquqiga 

ega, masxara qiluvchiga shu kabi maʼnolardagi jiddiy eʼtiroz bildirilishi kerak. 

Ikkinchidan, oʻquvchilar sinfdoshlari haqida soʻzlaganlarida har qanday kamsituvchi 

soʻzlardan qochishlari kerakligi ularga tinch vaziyatda davomli tarzda tushuntirilishi, singdirib 

borilishi lozim. Shuningdek, agar biron sababga koʻra, bolaning obroʻsiga putur yetsa, unga 

oʻzini qulay tomondan koʻrsatish imkoniyatini berish kerak [4]. 

Qoʻshma tadbirlar, sayohatlar, tomoshalar va shu kabilar sinfni birlashtirishga yordam 

beradi. Oʻqituvchi eng faol bolalarga boshqalarni kamsitish hisobiga emas, balki oʻz 

imkoniyatlari hisobiga oʻzini namoyon qilish va isbotlashlariga eʼtibor qaratishlari kerak. 

Sinfda bolalarni tengdoshlari oʻrtasida masxara qilish va solishtirishdan qochish kerak. 

Baʼzi oʻqituvchilar hatto test topshiriqlari uchun baholarni ham ommaga eʼlon qilmaydilar, balki 

ularni kundaliklariga yozib qoʻyishadi. Xatolarni tahlil qilishda, uni sodir qilgan bolaning 

nomini qayd etmasdan yoki oʻzi bilan individual amalga oshirilishi kerak. Taʼqib qiluvchilar 

bilan esa, nima uchun jabrlanuvchini tahqirlashlari haqida gaplashish, ularning eʼtiborini 

jabrlanuvchining his-tuygʻulariga qaratishlari lozim. 

Sinf rahbarining profilaktik faoliyati pedagogik yordamning gʻoyalari va tamoyillariga 

asoslanadi. Pedagogik yordam deganda “taʼlim muassasalari vakillari–mutaxassislarning 

bolalarga oʻzlarining jismoniy va ruhiy sogʻliqlari bilan bogʻliq individual muammolarini hal 

qilish, taʼlim olishda muvaffaqiyatga erishish, ish yuzasidan yoki shaxslararo muloqotni 

samarali olib borish, hayotda oʻz oʻrnini topishga qaratilgan profilaktik va tezkor yordam 

choralari” tushuniladi [5]. Ayniqsa, oʻsmirlik muhitida bulling hodisasining yuz berishiga olib 

keladigan jarayonlarning oʻziga xosligi ushbu holatlarida pedagogik yordamdan 

foydalanishning muhimligini asoslash uchun yetarlidir. Oʻsmirlarning muloqot jarayonida duch 

keladigan muammolari individuallikka ega boʻlib, oʻqituvchi zoʻravonliklarning oldini olishda 

har bir holatga alohida eʼtibor qaratishi talab etiladi. 

Bezorilikning oldini olishda sinf rahbari faoliyatining asosiy tamoyillari quyidagilardan 

iborat: 

shaxsning individual kuchli jihatlari va imkoniyatlariga tayanish;  

bolaning toʻsiqlarni mustaqil ravishda yengib oʻtish qobiliyatiga eʼtibor qaratish; 

oʻzaro uygʻunlik, hamkorlik, oʻzaro yordam; 

xavfsizlik, insonning sogʻligʻi, huquqlari, qadr-qimmatining himoyalanganligi; 

jamoaviy hamkorlik tamoyili; 

parallel harakatlanish tamoyili. 

Bulling profilaktikasining muhim elementi ota-onalardir.  

Bugungi kunda aynan ota-onalarning tutgan pozitsiyalari, yaʼni ularning aksariyati 

maktab faoliyatidan uzoq ekanliklari, taʼlim muassasasidagi tarbiyaviy jarayonlardan uzilib 

qolganliklari, ikkinchi tomondan esa, (soʻrov natijalariga koʻra maʼlum boʻlmoqda) zoʻravonlik 

holatlarida maktab oʻquvchilari, birinchi navbatda, ota-onalariga suyanishlari, muammoni hal 

qilish va undan chiqib ketishda eng koʻp ota-onalari bilan maslahatlashishlarini eʼtiborga 

oladigan boʻlsak, jamiyatda bulling holatlarining va u bilan bogʻliq ogʻir oqibatlarning koʻpayib 

ketayotganligiga koʻproq aynan ota-onalar javobgar, deyish mumkin. Shu boisdan, bulling 

holatlarida ishtirokchilarning ota-onalari bilan albatta suhbat olib borilishi va kelgusida shu 

kabi holatlar yuz bermasligi, farzandlari bilan qanday ish olib borish lozimligi yuzasidan 

tushuntirish oʻtkazilishi kerak. Agar bulling boshlangʻich sinflarda sodir boʻlsa, ota-onalarni 

imkon qadar erta jalb qilish, ular bilan bulling belgilari nima (yoki boʻlishi mumkin) va javob 

berish strategiyalari qanday ekanligi va boʻlishi kerakligini muhokama qilish juda  

muhimdir [6]. 

Avvalo, ota-onalar, albatta, oʻz farzandini yaxshi koʻrishlari va bola doimo ularda qoʻllab-

quvvatlash va suyanch hissi borligini bilishi uchun harakat qilishlari kerak. Har qanday bolani 

birinchi sinfdan boshlab, uni masxara qilish, sinfdoshlari tomonidan kalaka qilish yoki hatto 

urish mumkinligi haqida ogohlantirish juda muhimdir. Agar shunga oʻxshash holat yuz bersa, 

bolangizni ota-onasiga yoki boshqa ishonchli yoshi katta insonga voqea haqida darhol aytib 

berishga oʻrgating. 

Farzandingizga maktabda bulling xavfi ostida qolmaslik uchun quyidagilarni qilishga 

oʻrgating: 

tengdoshlari bilan munosabatlarda manmanlik, haqorat va boshqalardan ustunlik 

qilishga urinmaslik; 

oʻzini kamtar tutish: oʻz muvaffaqiyatlari, ota-onalari va doʻstlari, kiyim va buyumlari 

bilan maqtanmaslik, oʻzini kiborlardek tutmaslik (insonning eng ajoyib qobiliyatlari ham 

manmanlik va boshqalardan ustunligini namoyish qilish uchun asos boʻlolmaydi); 

oʻzini yerga urmaslik va kamsitishlariga yoʻl qoʻymaslik, masxara va xafagarchiliksiz 

yashash, boshqa odamlarga (sinfdoshlar, tengdoshlar va boshqalar) hurmat bilan munosabatda 

boʻlish; 

oʻzidagi surunkali kasalliklari yoki jismoniy nuqsonlari tufayli boshqalarda rahm-

shafqat uygʻotishga urinmaslik; 

agar axloqiy meʼyorlarga zid boʻlmasa, sinf yoki boshqa jamoaning (odamlar guruhining) 

qarorlarini diqqat bilan idrok etish, ularni eʼtiborsiz qoldirmasdan qabul qila olish(oʻz jamoasi 

oqimiga qarshi bormaslik); 

jismoniy kuchini shunchaki koʻrsatmasdan, faqat oʻzini yoki xafa boʻlganlarni himoya 

qilganda yuzaga chiqarish va ishlatish; 

oʻz isteʼdodi yoki sevimli mashgʻulotlari bilan maqtanmasdan oʻzini tutish, boshqalarni 

oʻziga jalb qilishni oʻrganish va ularni oʻzidan uzoqlashtirmaslik; 

Oʻquvchilarning iqtidori sinf va maktabni yaxshilashga qaratilgan boʻlishi kerak, shunda 

sinfdoshlar ushbu oʻquvchi bilan birga oʻqiyotganidan gʻururlansinlar va unga hasad 

qilmasliklari kerak (musobaqalarda maktab sharafini himoya qilish, turli darajadagi 

olimpiadalarda qatnashishdan bosh tortmaslik). 

Ota-onalar oʻz farzandlariga sinfdoshlar orasidan doʻst topish (bir nechta haqiqiy 

doʻstlarning boʻlishi undan ham yaxshiroq), sinfdagi har bir oʻquvchi bilan umumiy til topish, 

sinfdoshlarini mehmonga taklif qilish, sinfdoshlarining fikrini hurmat qilishni oʻrgatishlari, 

tengdoshlari bilan nizolarda har doim gʻalaba qozonish shart emasligini, haqiqatan ham, nohaq 

boʻlganda, muvaffaqiyatsizlikni tan ola bilishni va taslim boʻlish lozimligini tushuntirishlari 

kerak [7]. 

Oʻz farzandining sinfdoshlari orasida obroʻsini oshirish uchun ota-onalar quyidagilarga 

eʼtibor qaratishlari lozim: 

bolaning muammolari boʻlgan sinfdoshlari bilan qoʻrqmasdan munosabatga kirishishga 

oʻrgatish; 

ota-onalarning oʻqituvchilar va sinfdoshlar bilan aloqa oʻrnatishi; 

ota-onalar ham ishtirok etishi mumkin boʻlgan sinfdagi mashgʻulotlarda qatnashishi; 

agar ota-onalarning bolalar uchun qiziqarli boʻlgan gʻayrioddiy xobbisi boʻlsa, bu haqda 

bolaning sinfdoshlariga aytish lozim. Agar ota-ona barcha turdagi avtomobil markalari haqida 

soatlab gapira olsa, unga hatto eng jangari tengdoshlari ham hayrat bilan qarashadi va bolaga 

tegajog‘lik qilish ehtimoli ham pasayadi; 

farzandingizning sinfdoshlarini, ayniqsa, unga hamdard boʻlganlarni imkon qadar tez-

tez uning oldiga kelishlariga ruxsat bering; 

bolaga uni har doim himoya qiladigan odamlar kerak, oʻqituvchilar bilan bir qatorda 

bolaga xayrixoh boʻlgan bolalar guruhi ham boʻlishi lozim. Chunki oʻquvchilar oʻrtasidagi janjal 

koʻp hollarda tanaffus paytida, maktab hovlisida, oʻqituvchilar nazaridan chetda sodir boʻladi, 

bunday vaziyatlarda bolalar guruhi uni himoya qilishi mumkin; 

bolaning haqiqiy yutuqlarini maqtash orqali uning oʻzini hurmat qilish hissini 

rivojlantirish; 

bolaning oʻzini oʻzi hurmat qilishi yuqori boʻlgan hollarda, unga buni boshqalarga 

koʻrsatmaslik kerakligini, har qanday odamning afzalliklari va kamchiliklari borligini 

tushuntirish; 

bolaga nafaqat maktabga borishiga, balki sinfning haqiqiy aʼzosi boʻlishiga yordam 

berish; 

agar bola zoʻravonlikdan jabrlangan boʻlsa, unda jabrlanuvchining taqdiriga befarq 

boʻlmasdan, balki bullinga qarshi munosib javob qaytarish va bunda boshqalarning ham 

yordamidan foydalanish; 

bolaning maktab tadbirlarida, hatto sizga keraksiz boʻlib tuyulsa ham, ishtirok etishiga 

qarshilik qilmaslik; 

bolani sinfdoshlari orasida “sara” kiyimlar va oʻziga xos jozibasi bilan ajratib 

koʻrsatishga urinmaslik; 

kiyinish qoidalaridan tortib, barcha bolalar uchun umumiy boʻlgan talablarga qanday 

amal qilishni oʻrgatish [8]. 

Aksariyat bolalar haqoratlanganini tan olishdan uyaladilar. Ular bu haqda hech kimga 

aytmasligi mumkin. Agar bola bullingdan jabrlanuvchi boʻlsa va ota-onasiga yordam soʻrab 

murojaat qilsa, buni ular jiddiy qabul qilishlari kerak. Agar bola birinchi marta yordam soʻragan 

boʻlsa, lekin u jiddiy qabul qilinmasa, ikkinchi marta ota-onasiga murojaat qilmaydi. 

Ota-onalar farzandlari yordam soʻrab murojaat qilmasalar ham, ular bulling 

jabrlanuvchisi boʻlganligini anglatadigan quyidagi belgilarga eʼtibor berishlari lozim: 

bola kamgap boʻlib qoladi; 

doʻstlarini yoʻqotadi; 

oʻqishi yomonlashadi; 

ilgari yaxshi koʻrgan mashgʻulotlariga boʻlgan qiziqishi yoʻqoladi; 

kiyimlari yirtilgan yoki kir holatda boʻladi; 

u uyga koʻkargan holda kelishi mumkin; 

koʻproq pul soʻrashi mumkin. 

Agar ota-onalar bolalarini xafa qilishyapti, deb oʻylasalar yoki bola bu haqda ularga 

aytgan boʻlsa, unga yordam berishlari lozim. Ota-onalar bolaning oʻziga boʻlgan ishonchiga eng 

yaxshi taʼsir koʻrsatishi va unga muammolarni hal qilishning eng yaxshi bir qator usullarini 

oʻrgatishi mumkin.  

Zoʻravonning ota-onasi bilan darhol ziddiyatga bormasdan, bolaning oʻqituvchisi bilan 

gaplashish, agar oʻqituvchi hech narsa qilmasa, direktor bilan bogʻlanish mumkin. 

Farzandlariga bulling bilan kurashishning tajovuzkor boʻlmagan usullarini oʻrgatishlari — uni 

zoʻravonlikdan qochishga yoki uzoqroq yurishga, doʻstlari bilan muloqot qilishga yoki unga 

yordam bera oladigan odam bilan gaplashishga majbur qilishlari lozim. 

Farzandlariga ishonch bilan harakat qilishiga, uni yelkasini qismay yurishga, 

boshqalarning koʻzlariga tik qarashga, aniq va baland ovozda gapirishga oʻrgatishlari kerak. 

Bolalarni mushtlari bilan muammolarni hal qilishga undash kerakmas, bola janjal paytida 

jarohat olishi, muammoga duch kelishi va bezori bilan mojaroni kuchaytirib yuborishi mumkin. 

Oʻquvchilarni darsdan tashqari mashgʻulotlarga jalb qilish orqali ularning ijtimoiy doiralarini 

kengaytirish va koʻproq doʻstlarga ega boʻlishlariga erishish mumkin [2]. 

Har bir ota-ona uchun farzandining boshqalarga zarar yetkazayotganiga ishonish qiyin, 

lekin baʼzida shunday boʻladi. Ammo agar u hozir boshqalarni masxara qilsa, bu kelajakda ham 

u shunday qiladi, degani emas. Ota-onalar farzandining oʻzgarishiga yordam berishlari va 

sinfdoshlari bilan yaxshi muloqot qilishiga koʻmaklashishlari lozim. 

Buning uchun ota-onalar, avvalo, muammoni jiddiy qabul qilishlari kerak. Bezorilikni 

vaqtinchalik deb oʻylamasliklari, agar bu bolaga qanday taʼsir qilishi qiziqtirmasa ham, boshqa 

birov azob chekayotganligini unutmasliklari lozim. 

Ota-onalar bezori farzandlari bilan albatta gaplashishlari, nima uchun u boshqalarni xafa 

qilayotganini surishtirib, bilib olishlari mumkin. Koʻpincha bolalar qaygʻu, gʻazab, yolgʻizlik yoki 

ishonchsizlikni his qilganda shunday yoʻl tutishadi. Baʼzida bu xatti-harakatga uyda, oiladagi 

oʻzgarishlar sabab boʻladi. Zoʻravonlik qilayotgan oʻquvchilarga boshqalarga hamdard boʻlishni 

oʻrgatish, unga tahqirlangan odamning his-tuygʻularini tushuntirish lozim [3]. 

Farzandlari maktabda biron bir muammoga duch kelsa, ota-onalar sinf rahbari yoki 

maktab direktorining yoshlar masalalari boʻyicha oʻrinbosari bilan gaplashishlari kerak. Balki 

u qaysidir mavzuda ortda qolayotgandir yoki doʻst orttirishda qiynalayotgandir. Bu muammoni 

hal qilishda bolaga qanday yordam berish mumkinligi haqida mutaxassislar bilan 

maslahatlashishlari lozim. Eng asosiysi, bolaning uyda tahqirlanyaptimi yoki yoʻqmi, shunga 

eʼtibor qaratish kerak, boshqalarni haqorat qiladigan bolalar koʻpincha ota-onalari yoki oila 

aʼzolari tomonidan bulling jabrlanuvchisi boʻlishlari mumkin. 

Xulosa. Oʻrta maktab oʻquvchilari oʻrtasida zoʻravonlikning oldini olish masalasi jamiyat 

taraqqiyoti va yosh avlod tarbiyasi uchun muhim ahamiyat kasb etadi. Tadqiqot natijalari shuni 

koʻrsatadiki, samarali profilaktika uchun maktab, oila va psixologlarning uzviy hamkorligi 

zarur. Shu bilan birga, oʻquvchilarning ijtimoiy-psixologik madaniyatini oshirish, ijobiy muhit 

yaratish va innovatsion taʼlimiy metodlardan foydalanish zoʻravonlikka qarshi kurashda asosiy 

omil boʻlib xizmat qiladi. 

